ԱՄՓՈՓԱԹԵՐԹ

  «Հայաuտանի Հանրապետության կառավարության 2014 թվականի հոկտեմբերի 2-ի
  N 1085-Ն որոշման մեջ փոփոխություններ կատարելու մասին» ՀՀ կառավարության որոշման նախագծի
	1. Արդարադատության նախարարություն
	01.06.2023թ.

	
	N 01/27.1/27731-2023

	Դիտողություններ և առաջարկություններ չկան:
	Ընդունվել է

	2. Ներքին գործերի նախարարություն
	11.05.2023թ.

	
	N 43/21/5893-2023

	Դիտողություններ և առաջարկություններ չկան:
	Ընդունվել է

	3. Ֆինանսների նախարարություն
	19.05.2023թ.

	
	N 01/11-1/9820-2023

	            ՀՀ ֆինանսների նախարարությունն ուսումնասիրել է «Հայաuտանի Հանրապետության կառավարության 2014 թվականի հոկտեմբերի 2-ի N 1085-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում Է հետևյալը.

Նախագծով նախատեսվում է ՀՀ պաշտպանության նախարարության ռազմաուսումնական հաստատությունների կուրսանտների ամսական դրամական ապահովության չափը սահմանել օրենքով սահմանված ամսական նվազագույն աշխատավարձի չափով և առաջադիմության համար նախատեսված գումարը՝ 50,000.0 դրամ՝ գործող 10,000.0 դրամի փոխարեն:

Նախագծի ընդունումը, համաձայն կից ներկայացված տեղեկանք-հիմնավորման, կհանգեցնի ՀՀ պետական բյուջեից յուրաքանչյուր տարի լրացուցիչ 2.5 մլրդ դրամի հատկացման անհրաժետության: Հարկ ենք համարում նշել, որ ներկայացված չեն նաև ֆինանսական գնահատականի համապատասխան հաշվարկները:

ՀՀ ֆինանսների նախարարությունը դրական է գնահատում ապագա սպաների ուսումնառության պատշաճ կազմակերպմանը, արժանապատիվ կեցության ապահովմանը, սպայի կերպարի ձևավորմանը, զինվորական ծառայության ընտրության նկատմամբ վստահության և գրավչության բարձրացմանն ուղղված նախաձեռնությունները, այդուհանդերձ, հեռանկարային և տևական ժամանակահատվածի տեսանկյունից կարծում ենք, որ Նախագծի շեշտադրումը պետք է կատարել ոչ թե դրամական բավարարման ավելացման հաշվին (հավասարեցման սկզբունքով) որոշակի սոցիալական խնդիրների լուծմանը, այլ առաջադիմության համար նախատեսված գումարների էական ավելացմանը, ինչը կնպաստի և΄ կուրսանտների մոտիվացիային առավել հետևողական ու պատասխանատու վերաբերվելու իրենց կրթությանը, և΄ կապահովի զինված ուժերում տարիներ անց առավել որակյալ և պրոֆեսիոնալ սպաների առկայությունը:

Ելնելով վերոգրյալից հայտնում ենք, որ ՀՀ ֆինանսների նախարարությունը ներկայացված բովանդակությամբ Նախագծի ընդունմանը դեմ է:
	Ընդունվել է
Նախարարական սոցիալական կոմիտեի քննարկման արդյունքներով նախագիծը լրամշակվել է:

	4. Կրթության գիտության, մշակույթի և սպորտի նախարարություն
	11.05.2023թ.

	
	N 01/18.2/11211-2023

	Դիտողություններ և առաջարկություններ չկան:
	Ընդունվել է

	5. Ազգային անվտանգության ծառայություն
	08.05.2023թ.

	
	N 11/703

	Դիտողություններ և առաջարկություններ չկան:
	Ընդունվել է

	6. Վարչապետի աշխատակազմի սոցիալական հարցերի վարչություն
	15.06.2023թ.

	
	N 02/11.8/20301-2023

	1. Նախագծի 1-ին կետի 1-ին ենթակետի համաձայն՝ Հայաստանի Հանրապետության ռազմաուսումնական հաստատությունների կուրսանտների ամսական դրամական ապահովությունը սահմանվում է օրենքով սահմանված նվազագույն ամսական աշխատավարձի չափով և նույն հավելվածի 5-րդ կետով նախատեսված պայմանն ապահովելու դեպքում առաջադիմության համար՝ 50,000 դրամի չափով, մինչդեռ Կառավարության 2014 թվականի հոկտեմբերի 2-ի N 1085-Ն որոշման 1-ին հավելվածի 2-րդ կետի 2-րդ ենթակետում նշված է, որ ռազմաուսումնական հաստատություններում սովորողներին տրվում է դրամական ապահովություն, որը սահմանվում է Հայաստանի Հանրապետության ռազմաուսումնական հաստատությունների կուրսանտների համար` ըստ շնորհված զինվորական կոչումների, ուսումնառության կուրսերի և առաջադիմության:
	Ընդունվել է
Նախագիծը լրամշակվել է:

	2. Նախագծին կից ամփոփաթերթում բացակայում են ֆինանսների նախարարության դիտարկումների վերաբերյալ պաշտպանության նախարարության մեկնաբանությունները, ինչը անհասկանալի է դարձնում դիտարկումների ընդունված կամ չընդունված լինելը, և չընդունված լինելու դեպքում դրա հիմնավորումը:
	Ընդունվել է 
Ամփոփաթերթը լրացվել է:

	3. Հաշվի առնելով ֆինանսների նախարարության նախագծին դեմ լինելը, առաջարկում ենք մեկ անգամ ևս քննարկել ֆինանսների նախարարության հետ:
	Ընդունվել է 



	7. Ֆինանսների նախարարություն
	04.07.2023թ.

	
	N 01/11-1/12916-2023

	   ՀՀ ֆինանսների նախարարությունն ուսումնասիրել է «Հայաuտանի Հանրապետության կառավարության 2014 թվականի հոկտեմբերի 2-ի N 1085-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.

Նախագծով նախատեսվում է ՀՀ պաշտպանության նախարարության ռազմաուսումնական հաստատությունների կուրսանտների ամսական դրամական ապահովության չափը սահմանել օրենքով սահմանված ամսական նվազագույն աշխատավարձի չափով և առաջադիմության համար նախատեսված գումարը՝ 50,000.0 դրամ՝ գործող 10,000.0 դրամի փոխարեն:

Նախագծի ընդունումը, համաձայն կից ներկայացված հաշվարկների, կհանգեցնի ՀՀ պետական բյուջեից յուրաքանչյուր տարի լրացուցիչ 2.5 մլրդ դրամի հատկացման անհրաժետության: Հարկ ենք համարում նշել, որ ՀՀ 2023 թվականի պետական բյուջեով և ՀՀ 2024-2026 թվականների պետական միջնաժամկերի ծախսերի ծրագրով վերոնշյալ նպատակով գումար նախատեսված չէ:

ՀՀ ֆինանսների նախարարությունը դրական է գնահատում ապագա սպաների ուսումնառության պատշաճ կազմակերպմանը, արժանապատիվ կեցության ապահովմանը, սպայի կերպարի ձևավորմանը, զինվորական ծառայության ընտրության նկատմամբ վստահության և գրավչության բարձրացմանն ուղղված նախաձեռնությունները: Սակայն, հեռանկարային և տևական ժամանակահատվածի տեսանկյունից կարծում ենք, որ Նախագծի շեշտադրումը պետք է կատարել ոչ թե դրամական բավարարման ավելացման հաշվին (հավասարեցման սկզբունքով) որոշակի սոցիալական խնդիրների լուծմանը, այլ առաջադիմության համար նախատեսված գումարների էական ավելացմանը, ինչը կնպաստի և΄ կուրսանտների մոտիվացիային առավել հետևողական ու պատասխանատու վերաբերվելու իրենց կրթությանը, և΄ կապահովի զինված ուժերում տարիներ անց առավել որակյալ և պրոֆեսիոնալ սպաների առկայությունը:

Ելնելով վերոգրյալից` հայտնում ենք, որ ՀՀ ֆինանսների նախարարությունը ներկայացված բովանդակությամբ Նախագծի ընդունմանը դեմ է:
	
Ընդունվել է 

Նախարարական սոցիալական կոմիտեի քննարկման արդյունքներով նախագիծը լրամշակվել է:

	8. Կրթության գիտության, մշակույթի և սպորտի նախարարություն
	18.08.2023թ.

	
	N 01//21382-2023

	1. Նախագծի 1-ին կետի 2-րդ ենթակետի «բ» և «դ» պարբերություններով ներկայացված աղյուսակներում, ինչպես նաև «ե» պարբերությունում «որակական գնահատականի» բառերից հետո գրված «ՄՈԳ-ը 60-ից մինչև 70, ՄՈԳ-ը 70-ից մինչև 80, ՄՈԳ-ը 80 և ավելի» թվերը և բառերը համապատասխանաբար փոխարինել՝ «60,00%-ց մինչև 70,99%,  71,00%-ից մինչև 79,99%,  80,00 %-ից բարձր» թվերով և բառերով՝ ի նկատի ունենալով Կառավարության 2006 թվականի հուլիսի 27-ի N 1183-Ն որոշմամբ հաստատված «ՀՀ բարձրագույն ուսումնական հաստատություններում նպաստի ձևով ուսման վճարի փոխհատուցում (լրիվ կամ մասնակի (զեղչ) և պետական կրթաթոշակ տալու կարգի» դրույթները:
2. Նախագծի 1-ին կետի 2-րդ ենթակետի «ե» պարբերությունում.

1) «և (կամ)»  շաղկապները փոխարինել «կամ» շաղկապով,

2) «գնահատված կիսամյակին և (կամ) հաջորդ կուրս փոխադրվելու քննություններին հաջորդող կիսամյակի ընթացքում» բառերը խմբագրել, հստակեցնել կամ հանել:
	Ընդունվել է
Ընդունվել է
Ընդունվել է
«և (կամ) հաջորդ կուրս փոխադրվելու քննություններին» բառերը հանվել են:

	9. Ֆինանսների նախարարություն
	24.08.2023թ.

	
	N 01/11-4/16745-2023

	Նախագիծը մշտապես գործող սոցիալական նախարարական կոմիտեի 17.07.2023թ. նիստի օրակարգում ստացել է դրական դիրքորոշում՝ պայմանով, որ Փոխվարչապետ Մհեր Գրիգորյանի առաջարկությամբ Նախագիծը կլրամշակվի՝ մասնավորապես, ռազմաուսումնական հաստատությունների կուրսանտների ամսական դրամական ապահովության չափը կբարձրացվի՝ հաշվի առնելով վերջիններիս առաջադիմությունը, և կսահմանվեն չափի համապատասխան գործակիցներ՝ ըստ առաջադիմության առնվազն 3 միջակայք (ամենաբարձր շեմը՝ 5-պատիկի չափով), ինչպես նաև կկրկնապատկվի նվազագույն չափը:

Ներկայումս Նախագիծը ներկայացվել է արդեն իսկ վերոնշյալ փոփոխություններով, սակայն հաշվի առնելով, որ վերջիններս ինչպես 2023 թվականին այնպես էլ 2024 թվականի հանգեցնելու են ՀՀ պետական բյուջեից լրացուցիչ ծախսերի հատկացման անհրաժեշտության, հայտնում ենք, որ Նախագծի ընդունմանը դեմ չենք, պայմանով, որ ընթացիկ տարում լրացուցիչ ծախսերի ֆինանսավորումը կիրականացվի ՀՀ 2023 թվականի պետական բյուջեով պետական կառավարման մարմիններին (Նախարարություն և ՀՀ կրթության, գիտության, մշակույթի և սպորտի նախարարություն) հատկացված ընդհանուր միջոցների շրջանակներում, իսկ առաջիկա 2024 թվականին անհրաժեշտ լրացուցիչ ծախսերը՝ ՀՀ կառավարության 29.06.2023թ. N 1082-Ն որոշմամբ նախատեսված ընդհանուր միջոցների շրջանակներում:
	Ընդունվել է ի գիտություն

Նախագծին կից հիմնավորման տեղեկանքում նախատեսվել է, որ լրացուցիչ ծախսերը կիրականացվեն համապատասխան պետական մարմիններին բյուջեով հատկացված ընդհանուր միջոցների հաշվին:


